
	సీ.	
ఆపద్మముఖిఁ బాసి యేపోఁడిమియు లేక

       పచ్చవిల్తునిచేతఁ జచ్చుకంటె

నిగ్రహం [1]బేద పాణిగ్రహోత్సవసౌఖ్య

       మాపోవఁ దొలి తొలి ననుభవింతు

నటమీఁద బ్రతుకు దైవాధీన మె ట్లయ్యె

       నయ్యె గా కేమి సేయంగ వచ్చుఁ

జావు లేకుండ నాజముచేత నాకుఁ దె

       చ్చినవారు గలరె యీ సృష్టియందు



	 





	ఆ.	
[2]నడుము నడిఁకి యున్న నడుఁకునె బడె పెట్టు

వీర లెల్ల నీతివిదులు గారె

దూరభీతిఁజేసి చేరువ నగుకీడు

తప్పఁద్రోచు వెరవు చెప్పఁ గలరె.

	చ.	
అని కడుఁ దెంపు చేసి సుతుఁ డాడినమాటకు మాఱు పల్క నే

రనిమొగమోట నానృపతిరత్నము కొండొక వెచ్చనూర్చి నె

మ్మన మెరియంగ భూసురసమాజముఁ గన్గొని దీనభావ మా

ననమునఁ దోఁప మేనఁ జలనంబు గడుం బొదలంగ ని ట్లనున్.

	క.	
'ఓ విప్రవర్యులార! మ

దావాసమునందుఁ జెందునశుభంబులఁ బోఁ

ద్రోవను, సంతతశుభములు

గావింపను మీర కారె కర్తలు మాకున్.

	ఉ.	
కావున మాకు సేమ మగు కార్యము నేర్పడఁ జెప్పుఁ' డన్న నా

భూమిబుధాగ్రగణ్యులు ప్రభూతమతిం దలపోసి చూచి దే

వా! వెఱఁ గంద నేటికి భవత్తనయుండు గుణాధికుండు మా

దీవనఁ బెక్కువర్షములు తేజ మెలర్పఁగ జీవితుం డగున్.



	 16





	ఆ.	
విప్రభక్తి గలఁడు వినుము నీతనయుఁ డా

తనికి ధర్మదేవతయ సహాయ



	 


	↑ బేడ

	↑ నుడుము

